
Vaidarbhikrita Shiva Stuti

వైదర్భీకృతా  శివస్తుతిః

(శివరహస్యాన్తర్గతే  ఉగ్రాఖ్యే )
వైదర్భ్యువాచ
నమో నమః కారణకారణాయ
నారాయణాసేవితపాదుకాయ ।
నమో నమోభూతివిభూషణాయ
విశ్వేశ శమ్భో భగవన్నమస్తే ॥ ౩౫౭॥
నమో నమశ్చన్ద్రకలాధరాయ
నమో నమో మఙ్గలవిగ్రహాయ   ।
నమో నమోఽనన్తగుణార్ణవాయ
విశ్వేశ శమ్భో భగవన్నమస్తే ॥ ౩౫౮॥
నమో నమోఽనఙ్గమదాపహాయ
నమో నమః శేషవిభూషితాయ ।
నమో నమో మఙ్గలదాయకాయ
విశ్వేశ శమ్భో భగవన్నమస్తే ॥ ౩౫౯॥
నమో నమః సర్వసుర్వసురాధిపాయ
నమో నమః సర్వగుణోజ్జ్వలాయ  ।
నమో నమః సర్వజగన్మయాయ
విశ్వేశ శమ్భో భగవన్నమస్తే ॥ ౩౬౦॥
నమో నమోఽనన్తవిలోచనాయ
నమో నమోఽనన్తకరోజ్జ్వలాయ  ।
నమో నమోఽనన్తశిరోధరాయ
విశ్వేశ శమ్భో భగవన్నమస్తే ॥ ౩౬౧॥
నమో నమో హేమవిభూషణాయ
నమో నమః శైలసుతాప్రియాయ   ।
నమో నమో బిల్వదలార్చితాయ

విశ్వేశ శమ్భో భగవన్నమస్తే ॥ ౩౬౨॥
నమో నమో నిర్మితపారదాయ
నమో నమో నిర్మితభూధరాయ ।
నమో నమః సర్వగణాధిపాయ
విశ్వేశ శమ్భో భగవన్నమస్తే ॥ ౩౬౩॥
నమో నమోఽనన్తరవిప్రభాయ
నమో నమోఽనన్తవిధుప్రభాయ  ।
నమో నమో వహ్నిగణప్రభాయ
విశ్వేశ శమ్భో భగవన్నమస్తే ॥ ౩౬౪॥
నమో నమో మన్మథసూదనాయ
నమో నమోఽజ్ఞాననిషూదనాయ  ।
నమో నమస్తే వృషవాహనాయ
విశ్వేశ శమ్భో భగవన్నమస్తే ॥ ౩౬౫॥
నమో నమః సర్వవిధాయకాయ
నమో నమః సర్జితరక్షకాయ  ।
నమో నమః సర్జితనాశకాయ
విశ్వేశ శమ్భో భగవన్నమస్తే ॥ ౩౬౬॥
॥ ఇతి శివరహస్యాన్తర్గతే  వైదర్భీకృతా  శివస్తుతిః సమ్పూర్ణా ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౨౫। ౩౫౭-౩౬౬॥
- .. shrIshivarahasyam . ugrAkhyaH saptamAMshaH . adhyAyaH 25 . 357-366..

Notes:

The Vaidarbhīkṛtā Śivastutyāntargate ŚivaNāmāvaliḥ వైదర్భీకృతా  శివస్తుత్యన్తర్గతే 
శివనామావలిః that has been derived from this Stutiḥ స్తుతిః can be referred to from the

link given below.

